
Рисолаи илмии Додарова Тобонбй Шерхоновна оид ба «Мавзуъ ва 
хусусиятҳои бадеии ғазалиёти “Девони форсй”-и Алишери Навой-Фонй» 
як саҳифаи муҳим дар адабиётшиносии имрӯза ба шумор меравад. 
Гарчанде, ки навоишиносӣ ханӯз замони зиндагонии Алишери Навоӣ аз 
тарафи устодаш Абдурраҳмони Ҷомӣ ва дигар олимони замонаш оғоз 
гардида буд, аммо дар рисолаи номбурда оид ба сабк ва хусусиятҳои 
бадеии осори форсӣ-тоҷикии шоир сухан меравад.Чи хеле, ки ба ҳамагон 
маълум аст, Алишери Навоӣ-Фонӣ ҳамчун шоири зуллисонайн шинохта 
мешавад. Вале осори форсӣ-тоҷикии шоир дар эҷодиёташ мавқеи хосса 
дорад. Аз тарафи муҳаққиқ махсусан вижагиҳои осори форсӣ-тоҷикии 
шоир, инчунин мавқеи татаббуъ дар эҷодиёти шоир ва хусусиятҳои 
бадеии “Девони форсӣ”-и шоир мавриди таҳқиқу пажуҳиш қарор 
гирифтааст.

Дастоварди муҳимме, ки дар рисолаи мазкур муҳаққиқ ба он ноил 
гардидааст, ин аст, ки ӯ бори аввал дар заминаи ғазалиёти форсӣ- 
тоҷикии Алишери Навоӣ хусусиятҳои бадеӣ, забон ва сабки эҷодӣ, 
дараҷаи таъсирпазирии шоирро аз адабиёти тоҷик дар ҳудуди давраи 
мушаххас таҳлилу баррасӣ намудааст.

Пажуҳиши илмие, ки аз ҷониби муҳаққиқ анҷом дода шудааст, ба 
раванди ташаккули фарҳанги халқу миллатҳои тоҷику узбек таъсири 
боарзише хоҳад гузошт.

Довталаби дараҷаи илмӣ доир ба мавзуи диссертатсия 10 мақолаи 
илмӣ ба нашр расонидааст, ки аз ин номгӯй 6 мақола дар маҷаллаҳои 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон ба чоп расидаанд. Маводи интишоргардида 
нуктаҳои асосӣ, натиҷаҳо ва мазмуни диссертатсияро инъикос намуда, 
саҳми шахсии муаллифро собит менамоянд.

Диссертатсияи Додарова Тобонбӣ Шерхоновна аз муқаддима, се 
боб, нуҳ фасл, панҷ зерфасл, хулоса, тавсияҳо оид ба истифодаи амалии 
натиҷаҳои таҳқиқ, рӯйхати адабиёт ва нашри таълифоти илмӣ дар 
мавзуи диссертатсия иборат буда, вобаста ба фарогирии мавзуъ дар 
навбати худ ҳар боб ба фаслҳо ҷудо карда шудааст. Дар ҳар кадоме аз 
бахшҳои диссертатсия шеваи хуби таҳқиқ, забони баёни илмӣ, саҳеҳ 
нишон додани маъхазҳо, муҳокимаю баҳси пурсуди илмӣ ва 
натиҷагириҳои ҷолиби диққат ба назар мерасанд.

Албатта, баъзе камбудиҳои ҷузъӣ дар фишурдаи кори илмӣ ҷой 
доранд, монанди кам оварда шудани порчаҳои назмӣ. Хуб мешуд, ки он 
пораҳои назмие, ки дар онҳо санъати татаббуъ истифода шудааст, каме 
зиёдтар оварда мешуд.



Ба таври умум, эродҳои зикршуда ислоҳпазир буда, ҳангоми таҳия 
ва нашри монография ба назар гирифтани онҳо ба арзиш ва аҳаммияти 
илмию амалии кори таҳқиқии Додарова Тобонбӣ Шерхоновна ҳусни аз 
ин ҳам бештар зам менамоянд.

Автореферат ва мақолаҳое, ки довталаби дараҷаи илмӣ оид ба 
мавзуи таҳқиқшаванда нашр намудааст, муҳтавои асосии диссертатсияро 
фаро гирифтаанд. Мавзуи интихобнамудаи унвонҷӯ ба доираи мавзуъ ва 
масъалаҳои таҳқиқии шиносномаи ихтисоси илмии- 10.01.01 - Адабиёти 
тоҷик, равобити адабӣ комилан мувофиқат менамояд.

Коркарди амалии натиҷаҳои таҳқиқ ва нашри таълифоти илмӣ дар 
мавзуи диссертатсия ба меъёр ва талаботи Комиссияи олии 
аттестатсионии назди Президенти Ҷумҳурии Тоҷикистон ҷавобгӯ 
мебошанд.

Хулоса, диссертатсияи номзадии Додарова Тобонбӣ Шерхоновна 
дар мавзуи «Мавзуъ ва хусусиятҳои бадеии ғазалиёти “Девони форсӣ”-и 
Алишери Навоӣ-Фонӣ” ба талаботи Тартиби додани дараҷаҳои илмӣ, ки 
бо қарори Ҳукумати Ҷумҳурии Тоҷикистон аз 30 июни соли 2021, таҳти 
№ 267 тасдиқ шудааст, ҷавобгӯ буда, муаллифи он ба дарёфти дараҷаи 
илмии номзади илми филология аз рӯйи ихтисоси 10.01.01 - Адабиёти 
тоҷик, равобити адабӣ сазовор мебошад.

